
ТУРКИСТОН ВИЛОЯТИ ҲОКИМИ 
БУЮК БРИТАНИЯНИНГ ҚОЗОҒИСТОНДАГИ

 ЭЛЧИСИ КЭТИ ЛИЧ БИЛАН УЧРАШДИ

Қадрли муштарий!
2025 йилнинг биринчи ярим йиллигига даврий нашр-

ларга обуна бошланди. 
Мустақиллик билан тенгдош халқ минбари ва 

овози, фахри саналмиш нашр омма ва давлат ўрта-
сидаги олтин кўприк – доно маслаҳатгўй вазифасини 
ҳалол ва виждонан адо этмоқда. Ҳамиша шундай 
бўлиб қолади.

Маънавий жиҳатдан юксалиб, камолот сари ин-
тилмоқ истасангиз, кун сайин вилоят янгиликла-
ридан воқиф бўлмоқни ихтиёр айлаб, оламшумул 
воқеалардан бохабар бўлай десангиз, ҳеч иккиланмай 
суюкли «Жанубий Қозоғистон» рўзномасига ёзилинг.

Туркистон вилоятининг «Жанубий Қозоғистон» ижтимоий-сиёсий газета-
си таҳририятидаги рақобатбардош, изланувчан жамоа доим сизларнинг ор-
зуингиздаги жиҳатларга эътибор қаратишга, маънавий хизмат кўрсатишга 
шай.

 � Обуна–2025

-

ай

-

6 ойга обуна баҳоси:
«Қазпошта» ҲЖ орқали – 

3415,50 тенге;

 Вилоят ижтимоий-сиёсий газетаси

2024 йил 7 ноябрь, пайшанба, №131 (3477).

(Давоми 2-бетда).

“ЖАНУБИЙ ҚОЗОҒИСТОН” – 
ДОНО ДЎСТИНГИЗ, 

ҲАМКОРИНГИЗ!

Қасим-Жўмарт ТЎҚАЕВ: 

ҚОЗОҒИСТОН ФРАНЦИЯНИНГ 
СТРАТЕГИК ВА ИШОНЧЛИ 

ҲАМКОРИДИР
Франциянинг «Le Figaro» газетасида Қозоғистон 

Республикаси Президенти Қасим-Жўмарт Тўқаев 
мақоласи чоп этилди. Унда  Қозоғистон ва Франция 
ўртасидаги ҳамкорликнинг асосий йўналишлари ҳа-
қида фикр юритилиб, Қозоғистоннинг халқаро дип-
ломатиядаги ўрни алоҳида таъкидланди.

Қ. Тўқаев иқлим ўзгариши ва миграция каби замона-
вий дунёвий муаммолар жиддий таҳдидларни келтириб 
чиқариши, халқаро ҳамкорликка янгича ёндашувларни 
талаб қилишини таъкидлади. Президент жаҳон миқёси-
да мулоқот ва барқарорликни таъминлашда Қозоғистон 
ҳам “Ўрта кучлар” ролини кучайтиришга эътибор қара-
таётганини таъкидлади. Унинг сўзларига кўра, Қозоғис-
тон мувозанатли ташқи сиёсат юритади ва тинчликпар-
варлик жараёнларини қўллаб-қувватлайди.

Мақолада Тўқаев, шунингдек, Қозоғистон ва Фран-
ция ер қаъридан ноёб металларни қазиб олиш, “яшил” 
энергетика ва атом саноати соҳасида ҳамкорлик қи-
лишдан манфаатдор эканини таъкидлади. 

Қозоғистонда атом электр станциясини қуриш бў-
йича референдум Европа энергетика хавфсизлигини 
мустаҳкамлаш учун кенг имкониятлар яратади. Муқад-
дам томонлар президент Эммануель Макроннинг ўтган 
йилнинг ноябрь ойида Астанага ташрифи чоғида ушбу 
соҳаларни ривожлантиришдан ўзаро манфаатдор экан-
лигини маълум қилган эди.

Бундан ташқари, Тўқаев Қозоғистоннинг Осиё ва 
Европани боғловчи “Ўрта йўлак” лойиҳасини ривожлан-
тириш орқали Европанинг энергия хавфсизлигини таъ-
минлашга қўшган ҳиссасини қайд этди. ҚР Президенти 
мақоласининг хотимасида Франция билан дунёвий 
барқарорлик ва фаровонликка эришиш учун самарали 
ҳамкорлик қилишига ишонч билдирди.

«Мавжуд муаммолар ва можаролар хавфи ортиб 
бораётган шароитда Қозоғистон тинчлик жараёнлари 
ва тамаддунлараро мулоқотни қўллаб-қувватлайди. 
Озарбайжон ва Арманистонга тинчлик шартномаси 
бўйича музокаралар олиб бориш майдонини тақдим 
этиш орқали биз икки давлатнинг муносабатларида ян-
ги саҳифа очиш ниятидамиз. Муқаддам Астана Сурия 
муаммоси бўйича музокаралар олиб борган ва Эрон 
ядровий дастури бўйича кўп томонлама музокаралар 
учун мулоқот майдони таклиф қилган эди. Қозоғистон-
да ҳам мунтазам равишда жаҳон ва анъанавий динлар 
етакчиларининг қурултойлари ўтказилмоқда, улар кон-
фессиялараро мулоқотни ривожлантириш учун ўзига 
хос мулоқот майдони сифатида хизмат қилмоқда. Бу 
саъй-ҳаракатлар ҳамкорлик, тенглик ва тинчликнинг 
умумий қадриятларини, яъни Қозоғистон ва Франция 
учун умумий тамойилларни намоён этади.

Миллий режада биз ички сиёсатда кучли демократик 
бошқарув тизимини ўрнатдик ва “яшил” энергетика, 
рақамли технологиялар ва логистика каби истиқболли 
тармоқларни, жумладан, Франция компаниялари билан 
яқин муносабатларни фаол ривожлантирмоқдамиз.

Атроф-муҳитни муҳофаза қилиш соҳасида биз ду-
нёвий иқлим кун тартибига қатъий риоя қиламиз ҳамда 
сайёрамиз ва келажак авлод олдидаги мажбуриятлари-
мизни тасдиқлаган ҳолда Париж иқлим келишувини тў-
лиқ қўллаб-қувватлаймиз. 2060 йилгача углерод нейт-
раллигига эришиш бўйича белгиланган мақсадимиз 
Қозоғистоннинг барқарор тараққиёт мақсадлари изчил 
амалга оширилаётганининг яна бир далилидир.

Президент Эммануэль Макрон билан биргаликда 
барча сув муаммолари бўйича ҳамкорликни кучайти-
риш ва БМТнинг Барқарор тараққиёт мақсади – “барча 
учун тоза сув ва тозалик”ка эришиш учун жорий йил-
нинг декабрь ойида “Ягона сув” саммитини ўтказиш 
ташаббусини қўллаб-қувватлаймиз.

Қозоғистоннинг яхши қўшничилик тамойилига қатъий 
содиқлиги “Ўрта йўлак” – Қозоғистон ва Каспий денгизи 
орқали Осиё ва Европани боғловчи стратегик йўналиш 
каби лойиҳалар орқали минтақалараро интеграцияни 
фаол ривожлантириш имконини беради.

 Гап фақат савдо йўлларини кенгайтириш ҳақида 
эмас, турли минтақалар ўртасидаги ўзаро манфаатли 
иқтисодий муносабатларга ҳисса қўшадиган ҳамкорлик 
руҳини мустаҳкамлаш ҳақида кетмоқда. Бундай саъй-
ҳаракатлар икки томонлама муносабатларимизнинг 
муҳим жиҳати бўлган Европа ва Франциянинг энергетик 
хавфсизлигини таъминлашда муҳим аҳамиятга эга. 
Табиий уран ишлаб чиқариш бўйича жаҳонда етакчи 
бўлган Қозоғистон Франция ядро саноатининг ишончли 
ҳамкори мақомини сақлаб қолишга умид қилмоқда.

Дунёда беқарорлик ҳукм сураётган ҳозирги вазиятда 
бу жуда муҳим. Шунинг учун Қозоғистон каби “ўрта куч-
лар” кўп томонлама мулоқотни ривожлантириш, дунё-
вий ва минтақавий барқарорликни таъминлаш учун ўз 
имкониятларидан фойдаланиши керак.

Қозоғистон доимо фаол, прагматик ва мувозанатли 
ташқи сиёсат олиб боради, барча давлатлар билан 
ҳамкорликни мустаҳкамлаш орқали ушбу жараённи 
янада фаол қўллаб-қувватлаш ниятида.

Биз халқаро майдонда шубҳасиз обрўга ва катта 
дипломатик тажрибага эга Франция билан ҳамкорлик 
қилишдан манфаатдормиз. Биргаликда биз ўзаро ман-
фаатли ҳамкорлик ва умумий тараққиётга ҳисса қўши-
шимиз мумкин. Мен Франция Республикаси Президен-
тининг таклифига биноан муносабатларимиз тарихида 
илк бор Парижга давлат ташрифимни айнан шу мақсад-
да амалга ошираман», деб ёзади Қозоғистон Республи-
каси Президенти Қасим-Жўмарт Тўқаев Франциянинг 
«Le Figaro» газетасида чоп этилган мақоласида.

         Informburo.kz. маълумотлари асосида.

Эммануэль Макрон давлати-
миз раҳбарига ташриф билан 
келиш таклифи ҳамда Франция 
делегациясига кўрсатилаётган 
самимий меҳмондўстлик учун 
миннатдорлик билдирди.

Франция раҳбари Қозоғистон-
да амалга оширилаётган исло-
ҳотлар дастурини тўлиқ қўллаб-
қувватлади.

Етакчилар Франция билан 
Қозоғистон ўртасидаги кенг қам-
ровли ҳамкорликни янада ривож-
лантириш масалаларини атроф-
лича муҳокама қилдилар ҳамда 
икки томонлама муносабатларни 
стратегик шериклик даражасига 
кўтаришга келишиб олдилар.

Кейинги йилларда кўп қиррали 
Қозоғистон – Франция муноса-
батлари барча йўналишларда 
жадал ривожланиб бораётгани 
таъкидланди.

Товар айирбошлаш ва қўшма 
корхоналар сони ошгани мамну-
ният билан қайд этилди. 

“Яшил” энергетика, хомашё 
захираларини қазиб олиш ва қай-
та ишлаш, инновацион қишлоқ 
хўжалиги, сув таъминоти, логис-
тика, инфратузилмани ривожлан-
тириш, сайёҳлик ва бошқа соҳа-
ларда янги йирик лойиҳаларни 

илгари суриш чора-тадбирлари 
муҳокама қилинди.

Сиёсий мулоқотни давом этти-
риш, хавфсизлик, юзага келаёт-
ган таҳдид ва хатарларга сама-
рали қарши курашиш соҳасидаги 
ҳамкорликни мустаҳкамлаш му-
ҳимлиги қайд этилди.

Маданий-гуманитар ҳамкор-
лик кун тартиби бой эканлиги 
мамнуният билан таъкидланди. 

Давлат раҳбарлари халқаро 
ва минтақавий аҳамиятга молик 
долзарб масалалар юзасидан 
ҳам фикр алмашдилар.

Президентларнинг кенгайти-
рилган таркибдаги учрашувида 
ҳам стратегик ҳамкорликнинг 
устувор масалалари муҳокама 
қилинди.

– Бу ташриф Қозоғистон ва 
Франция ўртасидаги стратегик 
ҳамкорликнинг янги босқичи бў-
лади. Бугунги музокаралар ва 
қабул қилинган Қўшма декла-
рация ҳамкорлигимизни юксак 
стратегик даражага кўтариш-
га хизмат қилади. Фурсатдан 
фойдаланиб, Сизни Парижда 
ўтказилган 33-Олимпия ва Па-

ралимпия ўйинларидаги муваф-
фақият билан табриклайман. Бу 
жаҳон спортида кенг кўламли ва 
аҳамиятли воқеа эканлиги аниқ. 
Жаҳон жамоатчилиги юқори са-
вияда ўтган мусобақага гувоҳ 
бўлди. Мамлакатингиз 2030 йил-
да Франциянинг Альп тоғларида 
ўтказиладиган йигирма олтин-
чи қишки Олимпия ўйинларини 
юксак савияда ташкил этишига 
ишончим комил, – деди Давлат 
раҳбари.

Вазир икки давлат ўқи-
тувчиларининг касбий ма-
лакасини ошириш бўйича 
ўзаро ҳамкорликни йўлга 
қўйишни таклиф қилди.

Бундан ташқари, учра-
шувда  мактабгача таълим, 
ўрта, техник ва касб-ҳунар 

таълими соҳасидаги ҳам-
корликни янада ривожлан-
тириш масалалари муҳока-
ма қилинди.

24.kz. маълумотлари
 асосида.

Вилоят ҳокими Дархан Сати-
балди билан учрашувда қатор 
масалалар атрофлича муҳокама 
қилинди.

Буюк Британия ҳукуматининг 
молиявий кўмагида Халқаро миг-
рация ташкилоти Меҳнат сафар-
барлиги маркази салоҳиятини 
оширишга ёрдам бермоқда. Буни 
изоҳлар экан, Буюк Британиянинг 
Қозоғистондаги элчиси Кэти Тур-
кистон вилояти салоҳиятини юк-
сак баҳолади. Ушбу марказ Буюк 
Британияда ишлаш ниятида бўл-

ган фуқароларга ҳар томонлама 
ёрдам беради.

Халқаро миграция ташкило-
тининг Қозоғистондаги хизмати 
раҳбари, Марказий Осиё бўйи-
ча мувофиқлаштирувчи Серхан 
Актопракнинг айтишича, бундай 
марказ миграцияга тайёргарлик 
кўришда улкан аҳамиятга эга. 
Унинг қайд этишича, марказда 
меҳнат муҳожирлари янги муҳит-
га тез мослашиб, зарур маълу-
мотларни олдиндан олади.

Қайд этиш жоизки, меҳмонлар 

маҳаллий фуқароларни хорижий 
давлатларга ишлашга жўнатиш 
мақсадида ташкил этилган “Даст-
лабки ўқув маркази”нинг очилиш 
маросимида иштирок этди. Шу 
билан бирга, марказ фаолияти 
билан яқиндан танишиб, хорижда 
ишлаш ниятида бўлган фуқаро-
лар билан фикр алмашди.

 Туркистондаги “Меҳнат са-
фарбарлиги маркази” қошида 
очиладиган муассаса қозоғис-
тонлик меҳнат муҳожирларига 
асосан маслаҳатлар беради.

24.kz. маълумотлари 
асосида.

 Президент

ҲАМКОРЛИКНИНГ 
УМИДБАХШ УФҚЛАРИ

Буюк Британиянинг Қозоғистондаги элчиси Кэти Лич ва 
Халқаро миграция ташкилоти раҳбари Серхан Актопрак Тур-
кистонга ташриф буюрди.

МИЛЛАТЛАР МАҚСАДИ 
БИРЛАШСА...

ҚР МАОРИФ ВАЗИРИ 
ЎЗБЕКИСТОННИНГ 
ҚОЗОҒИСТОНДАГИ 

ЭЛЧИСИНИ ҚАБУЛ ҚИЛДИ

Қозоғистон – Франция 
муносабатларининг янги даври

Франция пойтахтида-
ги Елисей саройида Қо-
зоғистон Республикаси 
Президенти Қасим-Жў-
март Тўқаев ва Франция 
Республикаси Президен-
ти Эммануэль Макрон-
нинг тор доирадаги учра-
шуви ўтди.

НАШР 
КЎРСАТКИЧИ: 65466

И

И

Учрашувда вазир Ғани Бейсембаев расмий 
Астана ва Тошкент ўртасида таълим соҳасидаги 
икки томонлама ҳамкорликни самарали давом эт-
тириш ва кенгайтириш муҳимлигини таъкидлади.

Сиёсат ва иқтисодиёт

� Вилоят ҳокимининг матбуот хизмати хабар қилади: 

(Давоми. Боши 1-бетда).

Қасим-Жўмарт Тўқаев Франция Президентининг ўтган йили 
Астана шаҳрига ташрифи чоғида эришилган келишув ва би-
тимлар Қозоғистон – Франция муносабатларини ҳар томонла-
ма чуқурлаштиришга залворли туртки бўлганини таъкидлади.

– Айни пайтда давлатларимиз ўртасида фаол ва ишончли 
сиёсий мулоқот олиб борилмоқда. Қозоғистон ва Франция 
халқаро майдонда яқин муносабатлар ўрнатиб, кўп томон-
лама тузилмалар доирасида тинчлик ва барқарор тараққиёт 
тамойилларини илгари суряпти. Франция бизнинг энг йирик 
савдо ҳамкорларимиздан биридир. Мамлакатингиз Қозоғис-
тон иқтисодиётига йирик сармоя киритаётган етакчи давлат-
лардан бири. Бугунги кунда Қозоғистонда Франция сармояси 
иштирокида 200дан зиёд компания ва қўшма корхоналар фао-
лият юритмоқда. Қозоғистонда фаол ишлаш истагида бўлган 
фаранг бизнес вакилларига самимий миннатдорлик билдира-
ман, – деди Қ. Тўқаев.

Қозоғистон Президенти маданий-гуманитар алоқалар, жум-
ладан, таълим, фан, тиббиёт ва тарих соҳаларида ҳамкорлик 
жадал ривожланиб бораётганига эътибор қаратди. Шунингдек, 
жаҳонга машҳур Гиме музейида Қозоғистон миллий санъатига 
бағишланган кўргазма очилганини алоҳида миннатдорчилик 
билан қайд этди.

Нутқ сўнгида Қ. Тўқаев бугунги ташриф натижалари икки 
халқ фаровонлигига ижобий таъсир кўрсатишига ишонч бил-
дирди. Франция Президенти Қозоғистон – Франция ҳамкорли-
ги ривожига янги суръат бахш этадиган музокаралар муҳимли-
гини таъкидлади.

– Сизнинг саъй-ҳаракатларингиз билан кейинги йилларда 
икки давлат ўртасидаги ҳамкорлик сезиларли даражада мус-
таҳкамланди, – деди Эммануэль Макрон.

Музокаралар чоғида давлат раҳбарлари машинасозлик, 
транспорт-логистика, қишлоқ хўжалиги, энергетика, саноат 
кооперацияси, иқлим, рақамли тараққиёт ва соғликни сақлаш 
соҳаларидаги ҳамкорликнинг истиқболларини атрофлича му-
ҳокама қилдилар.

Бундан ташқари, маданий-гуманитар алоқаларни мустаҳ-
камлашга алоҳида эътибор қаратилди.

Президентлар минтақавий ва халқаро кун тартибидаги қа-
тор долзарб масалалар юзасидан фикр алмашдилар.

 
 Akorda.kz. маълумотлари асосида.

Қозоғистон – 
Франция 

муносабатларининг
 янги даври

Қозоғистон Республикаси Президенти Маъмурияти ва 
Тўлебий тумани маслаҳати депутатларининг розилиги 
билан Туркистон вилоят ҳокимининг фармойишига кў-
ра, Еркеғали Амантайули Алимқулов Тўлебий тумани 
ҳокими этиб тайинланди.  Янги ҳокимни туман фаолла-
рига минтақа раҳбари Дархан Сатибалди таништирди. 

“Қишлоқ саломатлигини сақлаш тизими ни янгилаш” 
миллий лойиҳаси доирасида 2024 йилда вилоятда 
49та бирламчи тиббий-санитария ёрдами кўрсатиш ин-
шоотини барпо этиш режаланган. Бугунги кунда ушбу 
иншоотларнинг қурилиши қизғин давом этмоқда.

Тадбирда Туркистон вилоят 
тарихий-ўлкашунослик музейи 
директори Баян Айтимбет са-
йёр кўргазманинг аҳамиятига 
тўхталиб, қўшни мамлакатлар 
билан маданий алоқаларни 
кучайтириш борасида олиб бо-
рилаётган ишларга тўхталди. 

Йиғилишда Қўрқит ота номида-
ги Қизилўрда университетининг 
доценти, тарих фанлари докто-
ри Дастан Сатбай ва Қизилўрда 
вилоят тарихий-ўлкашунослик 
музейи директори Сапар Кўзей-
баев сўзга чиқиб, кўргазма таш-

килотчиларига миннатдорчилик 
билдирди.

Кўргазмага Туркистон вилоя-
тининг археология ва этногра-
фия мероси, заргар буюмлар 
жамланмаси, гобелен санъ-
ати ҳамда ёғоч ўймакорлик
санъати намуналари ва энг 
асосий экспонат – Кенесарихан 
Қасимули қиличининг асл нус-
хаси қўйилди. 

Ушбу кўргазма С. Айтбаев 
номидаги тасвирий санъат га-
лереясида 15 ноябргача давом 
этади.

Арис шаҳрига қараш-
ли Ўнтам қишлоғида ху-
сусий сармоядор ҳисо-
бидан 150 ўринли янги 
мактаб фойдаланишга 
топширилди. Шу кунгача 
ўқувчилар қўшни қиш-
лоқларга қатнаб ўқишар-
ди. Энди ўнтамлик бола-
лар ўз қишлоғидаги замо-
навий таълим биносида 
билим олади.

Мактабнинг очилиш маро-
симида шаҳар ҳокими Гулжан 
Қурманбекова, шаҳар маслаҳа-
ти раиси Танирберген Асил ва 
фахрийлар, ота-оналар ҳамда 
аҳоли иштирок этишди.

Тадбирда сўзга чиққан шаҳар 
ҳокими мактаб барпо этиб, қиш-

лоқни ривожлантиришга ҳисса 
қўшган хусусий сармоядорга 
миннатдорчилик билдирди.

Янги мактабда ўқувчилар-
нинг сифатли билим олиши 
учун барча имкониятлар му-
ҳайё. Унда кенг ва шинам  ўқув 
хоналари, спорт ва мажлис зал-
лари, кутубхона, фан хоналари, 
ошхона ва ҳордиқ чиқариш 
ҳудудлари мавжуд. Мактабнинг 
хавфсизлигига ҳам алоҳида эъ-
тибор қаратилиб, видеокузатув 
камералари ва ёнғинга қарши 
хавфсизлик тизими ўрнатилган.

Цехда 60 нафар мута-
хассис ишламоқда. Замо-
навий ускуналар билан 
таъминланган кичик корхо-
на  маҳсулотлари сифатли 
ва ҳамёнбоп.

“Ҳаракатда барака бор”-
лигини яхши биладиган 
Азизбек ва Баҳодирлар 
касби, ҳалол меҳнати би-
лан эл-юрт ҳурматига са-

зовор бўлмоқда. Қаҳра-
монларимиз ўз касбининг 
устаси, моҳир ҳунарманд-
лар.

Тадбиркорлар келгуси-
да эшикларнинг турлари-
ни кўпайтириб, цех сало-
ҳиятини ошириб, қўшни 
вилоят ва шаҳарлардан 
буюртмалар қабул қилиш-
ни кўзламоқда.

Жетисай туманида умумхалқ ҳашари ўтди. Туман ҳоки-
ми Серик Мамитовнинг топшириғига кўра, шаҳар, қишлоқ-
ларда 2 минг одам иштирокида тозалик ва йўллар бўйига 
кўчат ўтқазиш ишлари олиб борилди.

Эски Иқон қишлоғидаги фаол обу-
начимиз Ҳошим Абдувалиев раҳбар-
лик қилаётган ветеринария бўлимида 
25 нафар махсус маълумотга эга ма-
лакали мутахассислар фаолият юри-
тади. Чорвачилик – етти хазинанинг 
бири деб, бежиз айтилмаган. Айни 
пайтда қишлоқда 20620 бош қорамол, 
58485 қўй-эчки, 2718 бош йилқи, пар-
ранда парвариш қилинмоқда. 

 Хусусий шўъбада ит ва мушук ҳам 
рўйхатга олинган. Сабаби, исталган 
вақтда бу жониворлар юқумли хаста-
лик, ҳатто эпидемия манбаига айлани-

ши мумкин. Шу боис, ветеринария бў-
лими мутахассислари зиммасидаги  ва-
зифалар кенг қамровли. Ушбу ташкилот 
шартнома асосида 15 нусха “Жанубий 
Қозоғистон” газетасига обуна бўлган. 

Бош мутахассис Сарвиноз Бурхоно-
ва ҳафта сайин газеталарни қабуллаб, 
муштарийларга тақдим этишда камар-
баста. 

Ш. МАДАЛИЕВ.

Тасвирда: Ҳошим Абдувалиев ва 
бош мутахассис Сарвиноз Бурхонова.

Муаллиф суратга олган.

ТЎЛЕБИЙ ТУМАНИГА 
ҲОКИМ ТАЙИНЛАНДИ

Янги мактаблар – 
фаровонликдан нишон

Еркеғали Алимқулов 1981 
йил 6 июнда Тўлебий тумани-
да туғилган. Олий маълумот-
ли. Ихтисосликлари: божхона 
иши, ҳуқуқшунослик, иқти-
содчи. Меҳнат фаолиятини 
2003 йили ҚР Табиий монопо-
лияларни созлаш агентлиги 
ҳудудий бўлимларнинг фао-
лиятини мувофиқлаштириш 
бошқармасида етакчи мута-

хассис сифатида бошлаган. 
ҚР Индустрия ва савдо вазир-
лиги Рақобатбардошликни му-
ҳофаза қилиш қўмитаси, Ра-
қобатбардошликни муҳофаза 
қилиш агентлигида фаолият 
юритган.

2023 йилнинг январь ойи-
дан Туркистон вилоят ҳокими 
девони раҳбари вазифасини 
бажар иб келди.

Ҳунаридан 
зар ундираётганлар

Саврон туманида сифатли 
эшиклар ишлаб чиқарилмоқда. 
Тадбиркор ака-ука Азизбек ва 
Баҳодир Абдужалиловлар жо-
рий йили ишга туширган “Люкс 
Двери” кичик цехининг очи-
лиш маросимида туман ҳокими 
ўринбосари Ербўл Жанғазиев, 
фаоллар ҳамда қишлоқ оқсо-
қоллари иштирок этишди.

Туркистон  тарихи 
Қизилўрдадаги  кўргазмаДА

Қизилўрда шаҳридаги вилоят тарихий-ўлкашунослик  
музейида Туркистон вилоят тарихий ўлкашунослик му-
зейининг “Тарихи теран Туркистон ўлкаси” сайёр кўр-
газмаси уюштирилди. 

ҲАШАР – ЭЛГА ЯРАШАР
ЖЕТИСАЙДА 8 МИНГ ТУП КЎЧАТ ЎТҚАЗИЛДИ

Вилоятимизнинг аҳоли ман-
зилларини кўкаламзорлашти-
ришнинг 2022-2024 йилларга 
мўлжалланган тадбирлар режа-
сига мувофиқ, Жетисай тумани 
бўйича 28,15 гектар ерга жорий 
йили 23 730 туп дарахт ўтқа-
зиш, келаси йили яна 25 мингга 

яқин турли манзарали дарахт 
кўчатларини ўтқазиш режалан-
моқда. Шанбаликда ушбу кў-
чатларнинг 8 минг тупи экилди. 

Йўллар тозаланиб, яшил йў-
лакка айлантириш мақсадида 
ўтқазилган кўчатларни парва-
ришлаш  давом этмоқда.

ЧОРВАЧИЛИК – 
ЕТТИ ХАЗИНАНИНГ БИРИ

Ушбу тадбирларни пухталаш мақса-
дида вилоят ҳокимининг ўринбосари 
Бейсенбай Тажибаев раислигида маж-
лис ўтди. 

Унда мутасадди бошқармалар ва 
пудратчи компанияларнинг етакчилари 
иштирок этди. Минтақа раҳбариятига 
амалга оширилаётган ишлар ва ҳозир-
ги вазият ҳақида маълумот берилди.

Жорий йилда 20та шифокорлик 
амбулатория, 23 фельдшер-акушер-
лик пункт ҳамда 6та тиббиёт пункти 
барпо этилади. Жами 49та соғликни 
сақлаш муассасаси муҳандислик ти-
зимлари билан таъминланади. 

Минтақада соғликни сақлаш со-
ҳасида кўламдор ишлар давом этти-
рилмоқда.

ХАЛҚ САЛОМАТЛИГИ 
ЙЎЛИДА

Саврон тумани Чоға қишлоғи 
марказидаги Тоҳир Басанов раҳ-
барлик қилаётган академик В. 
Воҳидов номидаги умумтаълим 
мактабига кузги таътил поёнида 
ташриф буюриб, директор ўрин-
босари Жаҳонгир Мирзаев, ус-
тозлар Дилбар Ўмарова, Ислом-
бек Исмоилов ҳамда Ўткир Исо-
қовлар билан мулоқотда бўлдим. 

Чорак аср муқаддам “Жанубий 
Қозоғистон” газетаси таҳририяти 
ташаббуси ҳамда устозлар Зиёвид-
дин Мирзаев, Меҳринсо Иззатул-
лаеваларнинг фаол иштирокида 
мактабга академик В. Воҳидов 
номи берилганлиги, бу хайрли иш 
Тошкент, Алмати шаҳарларига бир 
неча марта сафар қилиб, нуфузли 
жарроҳлик илмий-тадқиқот олий 
ўқув юртларида машҳур олимлар 
билан мулоқотда бўлиш орқали 
амалга ошганлиги шонли тарих. 

Директор ўринбосари Жаҳон-
гир Мирзаев ғайратли ҳамкасби, 
жисмоний тарбия фани устози 
Ўткир Исоқов тадбиркорлик билан 
ҳам муваффақиятли шуғулланаёт-
ганлиги, вилоят марказида бозор 

ёнида автосалон очиб, 12 нафар 
кишини доимий иш билан таъмин-
лагани, хайрли ишларга ҳомийлик 
қилаётганини фахрланиб гапириб 
берди. Келажакда бу ишчан устоз 
- тадбиркор “Жанубий Қозоғистон” 
вилоят газетасига обунада ҳам 
ҳиммат кўрсатса, нур устига нур. 

Почта бўлими орқали нафа-
қадорлар орасида обуна кўрсат-
кичлари камайганлиги сабабли, 
қишлоқ ўзбек этномаданият бир-

лашмаси раиси, Туркистондаги А. 
Навоий номли мактабда ўқиган 
Одил Меҳмонов билан аҳоли ора-
сида тарғибот ишларини юритиш 
ҳақида келишдим.

Ш. МАДАЛИЕВ.

Тасвирда: В. Воҳидов номли 
мактабда. 

Муаллиф суратга олган.

Обуначиларимиз орасида

АКАДЕМИК В. ВОҲИДОВ
НОМИДАГИ МАКТАБДА 

Доимий обуначимиз Муҳаммадғани Дархон ўғли (тасвирда) раҳ-
барлик қилаётган Эски Иқон қишлоғидаги аҳолига хизмат кўрса-
тиш маркази Эски Иқон, Янги Иқон, Чоға, Ўранғай қишлоғи аҳоли-
сига, жами 40 мингдан зиёд савронликларга кўмак беради. Марказ 
қишлоқ ҳокимлиги биносининг биринчи қаватида жойлашган. 

– Бугунги кунда 1281 ҳужжат – хизмат турлари бўйича аҳолига 
сифатли хизмат кўрсатилмоқда. 2008 йилдан буён фаолият юри-
таётган муассаса биноси тадбиркор Дониш Маннотов ҳиммати 
билан бепул берилган, – деди марказ раҳбари Муҳаммадғани Иб-
рагимов суҳбат чоғида. 

Ш. МАДАЛИЕВ.
Муаллиф суратга олган.

АҲОЛИГА ХИЗМАТ
КЎРСАТИШ МАРКАЗИДА 

Анъанавий танлов – Яс-
савий ҳикматларини ёд-
дан ўқиш бўйича анъана-
вий вилоят танлови “Буюк 
Дашт эли” мажмуасида 
ўтди. 

Саралаш босқичларидан 
ўтган, вилоятимиз олий ўқув 
юртларида таҳсил олаётган 
олти нафар талабалар ора-
сида А. Яссавий номидаги 
ХҚТУ тиббиёт факультети 
3-босқич талабаси Солиҳабо-
ну Ҳавасхонова олий ўринга 
сазовор бўлди. Солиҳабону 
А. Навоий номли мактабда 
ўқиб юрган пайтида ҳам шу 
каби мусобақаларда ғолиб 
бўлиб, “Үлес” хайрия жамғар-
маси томонидан Самарқанд 
шаҳрига бепул йўлланма би-
лан тақдирланган. 

Яссавий ҳикматларини 
давлат тилида тўлиқ ифо-
дали ёддан ўқиб берган ғо-

либага ҳакамлар ҳайъати 
томонидан 300 минг тен-
гелик пул мукофоти сер-
тификати тақдим этилди. 
С. Ҳавасхонованинг волидаи 
муҳтарамаси, Т. Бигелди-
нов номидаги умумтаълим 
мактабининг ўзбек тили ва 
адабиёти муаллимаси, фаол 
обуначимиз Ойхон Сулаймон 
қизи. У ҳам тадбирда қатна-
шиб, олий ўринга сазовор 
бўлган қизини улкан ютуқ би-
лан муборакбод этди. Ғалаба 
муборак бўлсин! 

Ш. МАДАЛИЕВ.
Суратда: олий ўрин соҳи-

баси С. Ҳавасхонова воли-
даи муҳтарамаси билан.

Европанинг Черно-
гория мамлакатидаги 
Будва шаҳрида жорий 
йил 22 октябрдан 3 
ноябрга қадар бокс-
дан “Жаҳон чемпиона-
ти – 2024” ўтди.

Унда Қозоғистон жа-
моаси 17та совринни 
қўлга киритди. 25 нафар 
ёш боксчимиз куч си-
нашган  нуфузли чем-
пионатда Қозоғистон 
жамоаси тарихида илк 
бор умумий ҳисобда 
биринчи ўринни эгал-
л а д и.  Ват а н д о ш л а -
римиз 6та олтин, 1та 
к умуш, 10та бронза 
медалини қўлга кири-
тишди. Бўранбек Бек-

султан (51 кг), Тўрехан Сабырхан (67 кг),
Ўнер Сейилхан (71кг), Санжар-Али Бе-
галиев (75 кг), Елянур Турғанова (50 
кг), Аружан Зейнўллаева (81 кг) жаҳон 
чемпионатининг ғолиблари (“олтин”) бў-
лишди. Турнирнинг дастлабки босқичида 
Шимкент шаҳри Енбекши тумани, Тур-
диобод мавзесида туғилиб ўсган Сан-
жар-Али Бегалиев (75 кг) руминиялик 
Шуч Лайоштини, сўнгра булғор боксчиси 
Хашем Халилни енгди, кейинги бос-
қичларда эса кубалик Эбдрю Ардилес, 
польшалик Фабиан Урбански, финалда  
ўзбекистонлик рақиби Жаъфар Шаҳбо-
зов (5:0) билан беллашди ва мутлақ ға-
лабага эришди. Ва шу тариқа  мамлака-
тимизнинг медаллар шодасини иккинчи 
олтин медаль билан бойитди. Биринчи 
олтин медаль Тўрехан Сабирханга на-
сиб этди.

Миллатдошимиз Санжар-Али Бега-
лиевнинг ёрқин ғалабаларидан бири 
озарбайжонлик машҳур спортчи Аббас 
Агаларов хотирасига бағишлаб ўтказил-

ган ёшлар ўртасидаги 
халқаро мусобақада 
(декабрь, 2023 йил) 
ҳам намоён бўлган 
эди. У халқаро му-
собақа финалида 75 
кило вазн тоифасида 
озарбайжонлик Мир-
жалал Мирағаевни 
биринчи раундда но-
каутга жўнатиб, ол-
тин медаль соҳибига 
айланди. Ушбу тур-
нирда Озарбайжон, 
Қозоғистон, Россия, 
Тожикистон, Саудия 
Арабистонидан жа-
моалар ва Литванинг 
“Рояль” бокс клуби 
иштирок этган эди. 

Қозоғистон делега-

цияси мукофот тўла медаллар шодаси, 
жаҳон чемпиони деган нуфузли ном би-
лан  ватанига қайтиб келди. Қувонарли-
си, бу жаҳон чемпионатида қозоғистон-
ликлар натижасини ҳеч ким такрорлай 
олмади ва ҳамюртларимиз жамоавий 
дастурда биринчи бўлишди! Ғалаба му-
борак!

Жаҳон рингларида, финал ўйинлари-
да ғалаба қозонишга муваффақ бўлиб 
келаётган Санжар-Али Бегалиевни ало-
ҳида муборакбод этамиз. Ота-онаси ва 
мураббийларига  раҳмат! 

Ғолиб спортчини Шимкент шаҳрида 
кенг жамоатчилик ва мухлислари қизғин 
кутиб олишди. Муҳим ғалабани қўлга 
киритган С. Бегалиев учун бу ғалабалар 
ҳали бошланиши, уни бундан ҳам катта 
ютуқлар кутмоқда. Унга доим ўз камари-
ни муносиб ҳимоя қилиш ва муддатидан 
олдин ғалаба қозониш насиб этаверсин.

“Жанубий Қозоғистон” 
мухбири.      

 БОКС ОЛАМИДАГИ
ЮЛДУЗЛАРИМИЗ ЁҒДУСИ 

Ў. Жанибеков номли 
мактабда директорнинг 
тарбиявий ишлар бўйича 
ўринбосари Эргашбой Бо-
бошев билан мулоқотда 
бўлдик. 

Эргашбой Жўрабой ўғли 
33 йиллик меҳнат тажри-
басига эга, кўплаб муко-
фотлар билан тақдирлан-

ган ибратли устоз. Туркис-
тондаги И. Алтинсарин но-
мидаги педагогика билим 
юртини тамомлагач, Гер-
манияда ҳарбий бурчини 
адо этган. А. Яссавий но-
мидаги ХҚТУнинг ҳарбий 
тайёргарлик ва жисмоний 
тарбия факультетини му-
ваффақиятли тамомлаган. 
Ўғли Нурмуҳаммад Жў-
рабоев олий маълумотли 
мураббий сифатида бобо-
си барпо этган мактабдаги 
спорт таълим даргоҳида 
мураббийлик қилиб, шо-
гирдлар тайёрламоқда. 

Яқинда унинг иқтидорли 
шогирди, Ў. Жанибеков 
номли мактаб ўқувчиси 
Баҳодир Элнур қозоқча 
кураш бўйича республика 
мусобақасида ғалаба қозо-
ниб, спорт устаси номзоди 
унвонига сазовор бўлди. 
Муборак бўлсин! 

Мулоқот чоғида Эргаш-
бой Жўрабой ўғли жорий 
йили А. Яссавий мақба-
расидаги тарихий дош-
қозоннинг Ленинграддан 
Туркистонга қайтариб олиб 

келинганига 35 йил тўлга-
ни, шу хайрли ишга бош-
қош бўлган жамоат арбоби 
Эркин Жўрабеков номини 
абадийлаштириш ҳақидаги 
таклифларини баён этди. 

Эргашбой Бобошев ва 
яна кўплаб муштарийнинг 
илтимосига биноан бу так-
лиф ҚР “Дўстлик” ҳамжа-
мияти ҳамда вилоят ўзбек 
этномаданият бирлашма-
си раислари Икром Ҳо-
шимжонов, Баҳодир Ирис-
метовлар эътиборига ёзма 
равишда ҳавола қилинди. 

Ш. МАДАЛИЕВ. 

Тасвирларда: Эргаш-
бой Жўрабой ўғли; Ж. Бо-
бошев бунёд этган спорт 
мактаби ўқувчиси Баҳодир 
Элнур кураш бўйича рес-
публика ғолиби. 

Авлодлар бирлиги ва ворисдошлиги 

ҲАЁТГА АЙЛАНГАН
ЭЗГУ НИЯТЛАР

Чоға қишлоқ округи Бершинтўбе қишлоғи-
даги Ў. Жанибеков номли мактабга бурилсан-
гиз, ўнг томонда мустақилликнинг дастлабки 
йилларида фахрий устоз, полвон Жўрабой 
Бобошев бошчилигида ҳашар йўли билан 
барпо этилган бир қаватли мактаб биносига 
кўзингиз тушади. Илгари мактаб бўлган бу ин-
шоотда ҳозир кураш бўйича спорт машғулот-
лари ўтказилади.

Туркистон вилояти ташкил этилганига – 6 йил

ҲИКМАТЛАРНИНГ 
УМРИ БОҚИЙ

С а й р а м  т у м а н и д а 
“Қарзсиз жамият” ижти-
моий лойиҳаси доира-
сида фуқароларнинг мо-
лиявий саводхонлигини 
ошириш борасида қатор 
тадбирлар уюштирилмоқ-
да.

Яқинда Манкент қишлоқ 
маданият уйида мазкур йў-
налишдаги ўқув курсини му-
ваффақиятли тамомлаган 
шахсларга сертификатлар 
топширилди. 

Тадбирда иштирок этган 
“Ұлы Дала” ҳамжамиятининг 
“Қарзсиз жамият” лойиҳаси 
молиявий таҳлилчиси, тад-
биркор Айгерим Амиралие-
ва, Манкент қишлоғи ҳокими 
вазифасини бажарувчи Шав-
кат Сиддиқов, туман таълим 

бўлими услубият кабинети 
мудири Гулнар Нуртанова, 
Сайрам тумани ҳокимлиги-
нинг иқтисодиёт ва молия 
бўлими бош мутахассиси 
Абилсеит Қулбаевлар курс 
битирувчиларини табриклаб, 
сертификатларни топши-
ришди.

Ўз навбатида тингловчи-
лар ҳам ташкилотчиларга 
миннатдорчилик билдириш-
ди.

З. МЎМИНЖОНОВ.
Тасвирда: тадбирдан лав-

ҳа.

СЕРТИФИКАТЛАР
ТОПШИРИЛДИ

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №131 (3477), пайшанба, 
7 ноябрь 2024 йил.
Janubiy.kz Маънавият ва маърифат

“Ҳаёт оқар сувдек тезкор”. Талаба-
лик – олтин даврим. Қадрдон инсти-
тутни битирганимизга ҳам ярим аср 
тўлибди. “Дийдор ширин” учрашувида 
41 нафар курсдошларимизнинг ярми 
иштирок этди. Сафаримизга ҳимматли 
инсон, истеъфодаги генерал Турсун-
хон Худойберганов ҳомийлик қилди. 
Сайрам туманидан Абдуғаффор Ман-
нонов, профессор Наим Абломуродов, 
курсдош дугоналарим Шоира, Ҳабиба, 

Гавҳар, Ёқутхон, Маҳбуба, Муҳаббат-
хонлар билан мулоқот чоғида А. На-
воий бобомиз ижодида теран таҳлил 
қилган одамийлик, эзгулик, мурувват 
ва яхшилик фазилатлари мавзуида 
гап борди. Соҳибқирон Амир Темур 
бобомизнинг маҳобатли мақбарасини 
барпо этган Ҳазрат Хожа Аҳмад Яс-
савий юртидаги бунёдкорлик ишлар, 
таниб бўлмас даражада ўзгарган ва 

юксалган Туркистон шаҳри ҳақида га-
пириб бердим. 

Ҳар бир инсоннинг ҳаёти ёш авлод 
учун ибрат мактаби бўлиши, бу қутлуғ 
анъана авлоддан-авлодга ўтиб, давом 
этишига эришишимиз даркорлигини 
қалбимдан туйдим. Авлодлар бирлиги 
ва ворисдошлиги барқарор бўлсин. 
Тўрт кун давом этган сафаримизда 
барчамизга транспорт, озиқ-овқат, 

меҳмонхона билан таъминлаган Тур-
сунхон Худойбергановнинг мурувват 
бобидаги ибратли ҳимматларидан 
бохабар бўлдик. Хусусан, оёғи протез 
қиз боғда олма териб, тирикчилик 
қилаётганидан хабар топгач, давлат 
томонидан кўрсатиладиган ёрдам – 
уй-жой, нафақа ва бошқа ижтимоий 
ёрдам билан таъминлашга беминнат 
кўмак кўрсатиб, улкан савобли ишга 
дохил бўлганлиги унинг жуда кўп яхши 

ишларининг биригина холос. Бундай 
мурувватни таърифлашга сўз ожиз. 

Кўпчиликнинг дуосини олиб, яхши 
ишларни давом эттираётган Т. Худой-
бергановга, барча курсдошларимга 
сиҳат-саломатлик, эзгуликлар тила-
дим. 

Тамара АНОРБОЙ қизи.
Тасвирда: собиқ курсдошлар са-

фар чоғида.

Ўранғай қишлоғидаги марказий кўчадан 
Қўшқўрғон қишлоғига бурилдик. Чорраҳадаги 
йўл ёқасида кўрсаткич лавҳада Қўшқўрғон қиш-
лоғи, оралиқ масофа 7 чақирим эканлиги ёзил-
ган. Фаол муштарийимиз Тожиддин Жумашов 
ушбу йўл кўрсаткичини ўрнатиш зарурлиги ҳақи-
даги талаби асосида таҳририят орқали мутасад-
ди ташкилотларга мурожаат этганимиз ва масала 
ижобий ҳал бўлганлиги шонли тарих. 

Ёш авлод учун 
ибрат мактаби

Меҳнат фахрийси, устоз Тамара Анорбой қизи Туркистон шаҳрида 1950 
йили туғилган. Собиқ “Бирлик” ҳозирги Э. Иззатуллаев номли мактабни му-
ваффақиятли тамомлаб, Низомий номидаги Тошкент педагогика институтида 
таҳсил олган. Ўзи ўқиган мактабда узоқ йиллар мураббийлик қилди. “Кариз-
ликлар” ҳамда “Камолот бешигининг жилоси” китоблари муаллифи. Ўтган 
ҳафтада олий ўқув юртини тамомлаганларига ярим аср тўлиши муносабати 
ила собиқ курсдошлари билан Тошкент–Нукус–Хива йўналишидаги унутил-
мас сафарда бўлди. Қуйида Тамара Анорбой қизининг сафар таассуротлари-
ни эътиборингизга ҳавола қиламиз. 

KazChess (Қозо ғис тон 
шахмат федерацияси) ша-
фелигида Шимкент шаҳрида 
шаҳмат фестивали ўтказил-
ди. 

Тадбирлар катталар ўрта-
сида В. Печерский хотирасига 
бағишланган турнир, хотин-
қизлар ўртасидаги 2024-2025 
йилги ФИДЕ (миллий шаҳмат 
федерацияларининг халқаро 
билашмаси) Гран-При мусо-
бақаларининг 2-босқичи, 2024 
йилги ҚР Болалар кубогининг 
6-босқичи ва 1-Шимкент очиқ 
кубогини ўз ичига олди. Қўш 
кубокнинг тантанали очилиш 
маросими Кўргазмалар марка-
зида ўтди. Байрам тадбирида 
KazChess Федерацияси раҳ-
барияти, шаҳмат ишқибозлари 
иштирок этди. Бундан ташқари, 
давлат хизматчилари ўртаси-
да блиц-турнир ташкил этилди.

– Федерация шаҳмат спор-
тини мамлакатимизнинг барча 

ҳудудларида оммалаштиришга 
ҳаракат қилмоқда. Шимкентда 
дунёнинг энг яхши шахматчи-
лари иштирокида хотин-қизлар 
ўртасида халқаро турнир ўт-
казиш орқали Қозоғистоннинг 
Жаҳон шаҳмат майдонидаги 
ўрнини мустаҳкамлаш нияти-
дамиз. Шунингдек, Болалар ку-
боги финал босқичи ва муҳим 
турнирнинг ташкил этилиши 
ушбу заковат ўйинига қизиқув-
чи ёшлар сафини кенгайти-
ради, – деди KazChess вице-
президенти Марат Есенов ўз 
нутқида.

1-Шимкент очиқ кубоги 2024 
йилда KazChess томонидан 
ўтказиладиган 10 нафар гросс-
мейстер ва халқаро усталикка 
даъвогарлар ўртасидаги тур-
нирларидан биридир. Бу ерда 
10-12 нафар ўйинчи, жумла-
дан, терма жамоа аъзолари 
ва хорижлик шаҳматчилар куч 
синашди. Шимкент кубогида 4 

нафар хорижлик гроссмейстер 
иштирок этди, улар – исроил-
лик Евгений Алексеев, грузия-
лик Леван Панцулая, ўзбекис-
тонлик Саидали Йўлдошев ва 
беларуслик Алексей Федоров. 
Ёш ва шижоатли номзодлар 
орасида шимкентлик халқаро 
уста Абилмансур Абдулқайир, 
ФИДЕ усталари Бексултан 
Мўлдағали, Лия Қумангалиева 
ҳамда Қирғизистоннинг энг 
кучли шаҳматчилари бор. 

Турнирнинг соврин жам-
ғармаси 3 миллион тенгени 
ташкил қилади. Қозоғистон 
Болалар кубогининг финал 
босқичи ҳисобланган ушбу 
6-турнирда 10 ёшдан 14 ёш-
гача бўлган тоифаларда 291 
нафар ёш шаҳматчи иштирок 
этди. Финал ўйинлари 19-26 
декабрь кунлари Алмати шаҳ-
рида ўтади. Ёш шаҳматчилар 
ўртасидаги мусобақа истеъ-
додли устоз Вячеслав Влади-
мирович Печерский хотирасига 
бағишланди. Унинг шогирд-
лари орасида ҳаваскорлар 
ўртасида 2016-йилги жаҳон 
чемпиони Жубан Биғабилов ва 
Қозоғистон рейтинги етакчиси, 
гроссмейстер Ринат Жумабаев 
ҳам бор. 

Тадбирнинг давлат хизмат-
чилар ўртасидаги бл иц-му-
собақаларида ҳамюртимиз, 
халқаро тоифадаги ҳакам Сер-
гей Садовский иштирок этиб, 
ғолибликни қўлга киритди.

А. АБДУФАТТОҲ.           

“ҚЎШҚЎРҒОН” 
МАКТАБИДА

“Қўшқўрғон” умумтаълим 
мактаби директори Меҳринсо 
Иззатуллаева ҳамда устозлар 
жамоаси саъй-ҳаракатлари би-
лан ўқув даргоҳидаги обуначи-
ларимиз сони 50нафарга етган. 
Яна мактаб ўқитувчиси, шоир 
Журъат Мирзахонов ҳам бу иш-
га ҳисса қўшмоқда. Ўтган ўқув 
йилида “Қўшқўрғон” мактабини 
23 нафар ўқувчи тамомлади. 
Устозлар Аъзамжон Басанов, 
Элмурод Мамитовлар раҳбар-
лигидаги битирувчи синф ўқув-
чиларининг 15 нафари ЯМТда 
иштирок этди. 

Мақсад Эргашбоев, Рўзи-

муҳаммад Муҳаммадаминов, 
Лайло Зуфарова, Онажон Шам-
шиддинова, Зиёда Мирзаҳме-
довалар “Олтин белги” соҳиби 
бўлишди. Битирувчиларнинг 8 
нафари давлат гранти асосида 
Алмати, Туркистон шаҳарлари-
даги ОТМларда таҳсил олиш-
моқда. 

Мактаб директори ўринбо-
сарлари Салимжон Жабборов, 
Суръат Мирзахонов, кутуб-
хоначи Дилобар Жумашова, 
ўқитувчилар Умида Абдумуро-
дова, Умида Мамитова, Ирода 
Мамитова, Наргиза Асадова, 
Шарифжон Жабборов, Маш-

ҳура Эгамбердиева, Хуснора 
Нарзулла, Юлдуз Жунешова, 
Феруза Бобожонова, Райҳон 
Мамитовалар билан мулоқот 
чоғида таҳририят томонидан 
амалга оширилаётган ишлар, 
давлатимиз ўзбек тили, мада-
ниятига эҳтиром сифатида чоп 
этаётган “Жанубий Қозоғистон” 
вилоят газетасининг моҳияти 
ҳақида маълумот бердик.

Ш. МАДАЛИЕВ.
Тасвирларда: дирек тор 

М. Иззатуллаева, мактаб ўқи-
тувчилари.

Муаллиф суратга олган. 

ЗАКОВАТЛИЛАР 
КУЧ СИНАШДИ

ШИМКЕНТДА FREEDOM HOLDING CORP 
ХАЛҚАРО ШАҲМАТ ФЕСТИВАЛИ ЎТДИ

Сайрам туманидаги 92-сонли “Ақсу” 
умумтаълим мактабида “Қўшимча таълим: 
педагогларнинг “Ҳамкорлик алоқалари мақ-
садга чорлайди” мавзуидаги ҳафталикнинг 
очилиш маросими ўтди. 

Унда мактаб директори ва-
зифасини вақтинча бажарув-
чи Б. Абдирасулов, ўринбоса-
ри У. Жуманова, кутубхоначи 
Б. Юнусметов ҳамда бир гу-
руҳ устоз ва ўқувчилар ишти-
рок этишди.

Тадбир доирасида  қўшим-
ча таълим педагоги Ҳилола 
Аҳмедова, Гулнора Исломқу-

лова, Шаҳноза Эгамбердие-
ва, Зоҳида Йўлдошбекова-
ларнинг ташаббуси билан зук-
колик ва викторина ўйинлари 
ўтказилди.

Ҳафталик давом этмоқда.

“Жанубий Қозоғистон”
 мухбири.

УКИТУВЧИЛАР 
БЕЛЛАШГАНДАҲар ҳафта Шимкентдан Туркистонга 

газеталарни етказиб берадиган, қиш 
қаҳратони, ёз жазирамасига қарамай, 
зиммасидаги вазифани виждонан 
бажарадиган интизомли ҳайдовчи 
Нурекени ҳурмат қиламиз. Бир неча 
кун муқаддам унинг уяли телефони 
ўчирилганлиги боис боғлана олмадик. 
Йиллар давомида бундай ҳолат илк 
бор рўй бераётгани учун ҳайрон бўл-
дик. Сабабини эса Нуреке газеталарни 
уйга етказиб берган чоғида баён этди. 

– Машинамга Шимкентдан минган ёши 
40лардаги йўловчи йигит Туркистонга 
етиб келгач, аёлини олиб яна Шимкентга 
қайтишини, йўлкирани бир йўла тўлаши-
ни айтди. “Олтин ўрда” автовокзалида 
бир неча сонияга қаёққадир бориб кел-
гач, уяли телефонимни танишига код 
рақамини жўнатиш учун мендан сўраб 
олди. Хаёлимда ҳеч нарса йўқ, телефо-
нимни қўлига тутқаздим. Ҳозир келаман, 
деган бу йигитни ярим соатгача кутдим, 
келмади. Бир кишига илтимос қилиб, 
ўзимнинг телефонимга унинг уяли теле-

фонидан қўнғироқ қилдим. Жавоб йўқ. 
Телефоним ўчирилган эди...

Мен ўз телефонимни ўз қўлим билан 
нияти бузуқ ноинсоф кимсага топширга-
нимни англадим. Полицияга мурожаат 
этдим. Қарангки, полиция ходимларида 
ўша йигитнинг сурати бор экан. Суратини 
менга кўрсатиб, аризамни қабул қилиш-
ди. Бу йигит менга қадар ҳам кўп ҳайдов-
чиларнинг телефонини ўмариб улгурган 
экан, – деди Нуреке хўрсиниб. 

Ш. МАДАЛИЕВ.

 Тафсилот 

БЕГОНАЛАРГА ТЕЛЕФОНИНГИЗНИ БЕРМАНГ

P.S. Фирибгарлик билан 
ўзгаларнинг мулки, 

маблағини ўзлаштираётган тов-
ламачи кимсалар ҳақида ҚР Прези-
денти ўзининг сентябрь ойидаги 
Мактубида ҳам қайд этди. Афсуски, 
ҳамюртларимиздаги ишонувчанлик, 
оқкўнгиллилик фазилатлари шундай 
нопок кимсалар мисолида аксарият 
ҳолларда панд беради. Уяли теле-
фонингизни бегоналарга берманг.


